
Kuyini ukuqoqwa nokuchithwa kokungcola futhi kungani kubalulekile?
Kunabantu baseNingizimu Afrika abayizigidi ezingu-15 (emizini eyizigidi ezintathu) abangenazo izindawo zokuzikhulula njengamanje.
Ilinganiselwa kumaphesenti angu-12 imitholampilo nezikole ezingamaphesenti angu 11,7 ezingenazo izindawo zokuzikhulula.  Ezinye
izikole zisebenzisa izindlu ezincane zomgodi ezingenele, ezingcolile futhi ezingaphephile.  Konke lokhu kuyingozi kwezempilo engaqhuma
noma nini.  Ngakho-ke, kuyothi kushaya unyaka ka-2010 uhulumeni abe eseyisizile imiphakathi ekuqedeni ukusalela emuva kwizidingo
zokuqoqwa nokuchithwa kokungcola.

Kuchaza ukuthini ‘ukuqoqa nokuchitha ukungcola’?

Ukuqoqa nokuchitha ukungcola kusho ukubutha nokulahla – ngendlela enempilo – udoti, kuxuba nendle yabantu, amanzi angcolile avela
ezindlini kanye nezibi.  Uma lokhu kungenziwa, izindawo zokuhlala ziyangcola abantu bese begula.  ENingizimu Afrika kuba neziga
eziyisigidi nohhafu zesifo sohudo (ukuhanjiswa izisu) ngonyaka ezinganeni ezineminyaka angaphansi kwemihlanu, kanye nokuvumbuka
kwekholera.  Lokhu kumele kuhambisane nemikhuba emihle yokuhlanzeka.

Kungani sinenkinga?

Inkinga yokungabi khona kokuqoqwa nokuchithwa kokungcola eNingizimu Afrika ibangwa yizinto ezimbili:
• Ukungahlanzeki (abantu abaningi abasiboni isidingo sokugeza izandla emva kokuzikhulula noma ukushintsha amanabukeni, kanti

abaningi bakubona kukuhle nje ukuzikhulula eqeleni),
• Ukungabi khona kwezingqalasizinda (ukungabi khona kwezindlu ezincane nokungabi khona kwamanzi okugeza izandla)

Yini isixazululo?

Ukunikeza abantu izindlu ezincane ezenziwe ngcono kuyingxenye yempendulo.  Kodwa futhi kufanele ulwazi ngezempilo luthi xaxa
emiphakathini, ukuhlanzeka kube ngcono kube nokuzimbandakanya kwemiphakathi kwizinhlelo zokuqoqwa nokuchithwa kokungcola.

Yiliphi izinga eliphansi elamukelekile ekuqoqweni nasekuchithweni kokungcola?

• Ukuhlanzeka okufanele njengokugcina izindlu ezincane zihlanzekile nokugeza izandla emva kokuthinta udoti noma ukuvakashela
endlini encane.

• Uhlelo lokuqoqa nokuchitha indle yabantu, amanzi angcolile kanye nezibi olungabizi, okulula ukulugcina lusebenza, oluphephile futhi
olwamukelekile kwezemvelo.

• Indlu encane ephelele emzini ngamunye.

Umgomo wokuqoqa nokuchitha ukungcola okuyisisekelo emakhaya uzofezani?

Uhulumeni unomthwalo awethweswe nguMthethosisekelo wokuqinisekisa ukuthi bonke abantu baseNingizimu Afrika bathola ukuqoqelwa
nokuchithelwa ukungcola ngokwanele.  Umgomo uzobhekana ngqo nokunikezela ngensiza yokuqoqwa nokuchithwa kokungcola okwanele
emizini, ezikoleni nasemitholampilo, ukwenza ngcono ukuthuthwa nokulahlwa kwezibi emizini, kanye nokufundisa umphakathi ngokuhlanzeka.

Uhulumeni uhlela ukusiza ekuletheni izinsiza ezingcono ngokusebenzisana nemiphakathi ekuletheni nasekusebenziseni izinsiza zokuqoqa
nokuchitha ukungcola ezisimeme (ezingabizi, eziphethwe yimiphakathi).  Izindawo ezisemqoka zizoxuba emaphandleni, izindawo eziqaqele
amadolobha kanye nezindawo ezingahleliwe ngokomthetho lapho isidingo sisikhulu kakhulu.

Ukuqoqwa nokuchithwa kokungcola kusemqoka kwimpilo yesizwe.  Ukuze kube nokuqoqwa nokuchithwa kokungcola okuhle, lolu daba
kumele lube yingxenye yomkhankaso wokuthuthukisa.  Ukuqoqa nokuchitha ukungcola kuyigalelo elilodwa kwizinhlelo zentuthuko eziningi
ezigqugquzelwa nguhulumeni.  Impumelelo ibuye incike ekubambisaneni nomphakathi.  Kumele kwakhiwe amakhono kwezokuqoqa
nokuchitha ukungcola ngokushesha emiphakathini ukuze izakhamizi zibe namandla okufaka isandla kuhlelo lokuqoqa nokuchitha ukungcola
lukazwelonke.

Izinhlelo zokuqoqa nokuchitha ukungcola ziyoxazulula izinkinga zenhlalo nezengqondo ezihambisana nokuhlanzeka okungekuhle.
Ukungabi khona kwezindlu ezincane, izindlu ezincane ezikude nekhaya, izindawo zokuhlanganyela ezinganele, ukulahlwa kwezibi
okunganele neminye imikhuba emibi ngokuhlanzeka eholela ekulahlekelweni wukuvikeleka nesithunzi, ukuvela obala kanye nokwanda
kwezingozi ezingehlela umuntu.

Kungani kubalulekile ukuqoqa nokuchitha ukungcola?

Ukuqoqa nokuchitha ukungcola kusemqoka ukuze kube nempilo enhle.  Izinkinga zezempilo ezihambisana nokungahlanzeki zixuba isifo
sohudo, idysentery, ithayifodi, ikholera, umalaleveva, isichenene, ukuhlaselwa yizikelemu, ukufa kwamehlo, izifo zesikhumba kanye
nokwanda kwezifo kubantu abanegciwane leSandulela-Ngculazi, i-HIV.  Ukuqoqwa nokuthuthwa kokungcola okuhle kwandisa isikhathi
sokuphila kumuntu.

Ukuqoqa nokuchitha ukungcola kubalulekile futhi ekwakheni umcebo.  Izinzuzo zomnotho ezihambisana nokuqoqa nokuchitha ukungcola
zixuba ukonga kwizindleko zokwelapha, ukwanda komkhiqizo wabasebenzi, ukuya esikoleni okungcono, ukuba ngcono kwezokuvakasha
nokwehla kwezindleko zokuhlanza amanzi. (Kucashuniwe: Kumbhalo wokuxoxisana ngokuQoqa nokuChitha ukuNgcola okuyisiSekelo
emaKhaya)



Umthwalo kabani ukuthi ukuhlanzeka kube ngcono?
Ukuba ngcono kokuqoqwa nokuchithwa kokungcola kuwumthwalo wawo wonke umuntu.  Ababambe iqhaza baxuba imiphakathi nemizi (abokuqala
futhi abasemqoka); abezinkontileka ezizinze emiphakathini; uhulumeni wendawo, wesifundawe nokazwelonke; abamabhizinisi azimele kanye nama-NGOs
(izinhlangano ezingekho phansi kukahulumeni).

Imithwalo ngokomthethosisekelo:
• Omasipala kumele banikezele ngazo zonke izidingongqangi, kuxuba nokuqoqa nokuchitha ukungcola
• Uhulumeni kazwelonke nowezifunda kumele basekele omasipala ngemithetho nezinye izindlela

Amaqhaza nemithwalo
Imizi nemiphakathi
Ukuqoqwa nokuchithwa kokungcola okuhle kuqala ekhaya.  Imizi kanye nemiphakathi banomthwalongqangi wokubhekela impilo yabo, imvelo
ehlanzekile kanye nokuba ngcono kokuqoqwa nokuchithwa kokungcola.  Imikhuba emibi engenakuhlanzeka ingabeka impilo yabo, impilo yomphakathi
kanye nesizwe imbala engozini.  Kungalandelwa izinyathelo ezilandelayo ukuze kwenziwe ngcono imikhuba yokuhlanzeka:

• Ukugeza izandla emva kokuya endlini encane, ngaphambi kokuthinta ukudla nasemva kokushintsha amanabukeni abantwana.
• Ukusabalalisa umyalezo wokuhlanzeka nokubaluleka kokuqoqwa nokuchithwa kokungcola.
• Ukubika izinhlelo zokuqoqa nokuchitha ukungcola ezingasebenzi kahle kanye nezingozi ezenziwa ukuqoqwa nokuchithwa kokungcola

kuhulumeni wasekhaya.
• Ukuqinisekisa ukuthi izimpahla zasendlini encane zihlale zihlanzekile futhi zisebenza kahle.

Imiphakathi kanye nezinhlangano ezizinze emiphakathini kumele ziqwashise uhulumeni wasekhaya ngezidingo ezihambisana nokuqoqwa
nokuchithwa kokungcola.  Kumele futhi basize uhulumeni wasekhaya ekuhleleni, ekwenzeni nasekuvivinyeni amaphulojeki okuqoqa nokuchitha
ukungcola.

Izindlu ezincane zasemakhaya ziwumthwalo womuzi ngamunye.  Uhulumeni wasekhaya kumele asekele amalungu omphakathi ekutheni abe nendawo
yokuhlala ehlanzekile nenempilo ngalokhu:
• Amaphulojeki agxile emphakathini lapho abakhi bendawo beqeqeshwa ekutheni bakwazi ukwakha izindlu ezincane eziphephile nezihlanzekile. Laba

bakhi bendawo bayosiza imizi ekwakheni izindlu ezincane zayo.  Lokhu kwakha imisebenzi.
• Ukunikezela ngolwazi ukuze kusizwe imizi nabakhi ekutheni bakhe izindlu ezincane eziphephile, eziqinile nezibukekayo.
• Ukuxhasa izinto zokwakha ezisemqoka ukuze kuqinisekiswe ukuthi indlu yangasese ihlanzekile, iphephile futhi kufinyeleleka kuyona kalula.

Kumazinga ehlukene kahulumeni
Ukuhlela kwahulumeni waseKhaya kwenzeka ngaphakathi kweziNhlelo zeNthuthuko eHlangene (IDPs)- iziNhlelo zokuThuthukisa iziNsiza zaManzi
eziyingxenye yazo.  Ukuze kungeniswe izinhlelo zokwenza ngcono ukuqoqwa nokulahlwa kokungcola, uhulumeni wasekhaya kumele abe imali athole
nemithombo yemixhaso ukuze kwenziwe lokhu.  Imixhaso ivela emithonjeni eyehlukene, kuxuba nokuqoqwa kwezimali zokuthela kanye nohulumeni
wesifundazwe nohulumeni kazwelonke.  Ekungenisweni kohlelo lokuqoqa nokuchitha ukungcola, uhulumeni wasekhaya kumele aqinisekise ukuthi imvelo
ivikelekile.  Uhulumeni wasekhaya kumele ahlelele futhi abe imali yokusetshenziswa nokugcinwa esimweni kwezinhlelo zokuqoqa nokuchitha ukungcola
ezisebenzisa amanzi.  Ubuye futhi abe nomthwalo wokusiza imizi ekutheni yenze ngcono ukuqoqa nokuchitha ukungcola kwayo. Imithwalo ebhekene
nabo ngqo ixuba:
• Ukuthola izidingo zempahla yezindlu ezincane, abeke phambili lezo zidingo ezisemqoka bese kuthi ngamaphulojeki athize asize imizi

ekwenzeni ngcono izimpahla zayo zasezindlini ezincane.
• Ukuqwashisa imiphakathi ngokubaluleka kokuqoqwa nokuchithwa kokungcola maqondana nempilo.
• Ukungenisa, ngokusebenzisana nemiphakathi, izinhlelo ezizogqugquzela ezempilo nokuhlanzeka.
• Ukuqapha impilo yemiphakathi.
• Ukusiza imizi ukwenza ngcono, ukusebenzisa nokugcina esimweni esihle impahla yayo yokuqoqa nokuchitha ukungcola.

Uhulumeni wesiFundazwe
Uhulumeni wesifundazwe kumele ahlinzeke imali, abantu bokusebenza kanye nosizo lobuchwepheshe kuhulumeni wasekhaya.  Kumele futhi aqinisekise
ukuthi uyathotshelwa umgomo kazwelonke, akhe imithetho evumela isimo, ahlanganise ukuhlela kwezifunda aqaphe nenqubekelaphambili.

Uhulumeni kaZwelonke
Uhulumeni kazwelonke kumele asungule imithetho namazinga; ahole, ahlanganise futhi aqaphe izinhlelo zikazwelonke; asekele amanye amazinga
kahulumeni; ahambise ngokomthetho ukunikeza kwezinsiza futhi afake isandla lapho kunokushoda kwamandla okwenza izinto.

Iminyango ephambili kahulumeni
UMnyango wezaManzi namaHlathi (i-DWAF) iwona ophethe amanzi esizwe futhi oholayo emkhakheni wezokuqoqa nokuchitha ukungcola.  Ngokuhlanganyela
nabanye ababambe iqhaza kuzwelonke, i-DWAF kumele isungule amazinga ezokuqoqa nokuchitha ukungcola, isekele izifundazwe nomasipala ekuqaleni
izinsiza zokuqoqa nokuchitha ukungcola, iqaphe imiphumela, ithuthukise amakhono, ihlinzeke usizo lwezimali, yenze amaphulojeki okuhlola ngokuqoqwa
nokuchithwa kokungcola okubiza kancane futhi iqinisekise ukuthi ukuqoqwa nokuchithwa kokungcola kungeniswa ngendlela ehlelekile.  UMnyango unikeza
usizo kuhulumeni wasekhaya ekwenzeni izinhlelo zokuThuthukisa iziNsiza zaManzi, okuyingxenye yeziNhlelo zokuThuthukisa okuHlangene.

Umnyango woHulumeni beziFundazwe nabaseKhaya uyoba nomthwalongqangi wokugqugquzela iziNhlelo zokuThuthukisa eziHlangene zomasipala,
kuqinisekiswa ukuthi ohulumeni bezifunda nabasekhaya banamakhono anele, ukunikeza izabelo ezilinganayo (Equitable Share) namagranti ezingqalasizinda
zomasipala, kanye nokuqapha.

Umnyango wezeMpilo uyohlanganisa ulwazi ngezempilo yomphakathi, wakhe isidingo sokuqoqa nokuchitha ukungcola ngezinhlelo zokuqwashisa
ngokuhlanzeka, ulungise amazinga okuqoqa nokuchitha ukungcola, usekele omasipala, unikezele izinto zokuqeqesha futhi ufundise imiphakathi ngokuqoqa
nokuchitha ukungcola.

Umgcinisikhwama kazwelonke uxhasa uhulumeni wasekhaya ekuhleleni nasekuphatheni imixhaso.

Umnyango weziNdlu kuzwelonke usungula amazinga okwakhiwa kwezindlu (izinga eliphansi lokuhlanzeka wukuthi kunendlu encane eyenziwe ngcono
engena umoya (i-VIP) emzini ngamunye ngaphandle uma isimo somhlabathi sidinga okunye).  Ubuye uhlanganise imixhaso yezindlu ephethwe yiminyango
yezindlu yezifunda.

Umnyango wezeMfundo unomthwalo wokwakha uhlelo lwezifundo namazinga, ukuqinisekisa imixhaso, ukwazisa nokwakha amakhono.  Iminyango
yesifundazwe inomthwalo wokwenza ngcono izingqalasizinda zezikole kuxuba nezokuqoqa nokuchitha ukungcola kanye nokungenisa uHlelo lweziKole
eziGqugquzela iMpilo ukuze kwakhiwe izikole eziphephile futhi ezinempilo.

Umnyango weMisebenzi yoMphakathi usebenza njengophiko olwenza umsebenzi egameni likahulumeni kazwelonke nowesifunda lapho kwakhiwa
izikole nemitholampilo.  Lo mnyango unomthwalo wokuqinisekisa ukuthi kunezinhlelo zokuqoqa nokuchitha ukungcola ezanele lapho kwakhiwa amabhilidi
kahulumeni nawomphakathi. Lo mnyango uphinde ubhekane nokungenisa izinhlelo zemisebenzi yomphakathi ezinzize emiphakathini qobo.

Umnyango wezeMvelo nokuVakasha ubhekene nokuvikela imvelo futhi uyokwakha amazinga aqondene negalelo lezinhlelo zokuqoqa nokuchitha
ukungcola kwimvelo, kanye nokuqapha amagalelo nokuthotshelwa kwezinqubo zokuphatha imvelo.



Abanye ababambe iqhaza

Abomkhakha ozimele
Uhulumeni akanakubhekana nokusalela emuva kwezokuqoqwa nokuchitha kokungcola eyedwa. Umkhakha wabazimele, ikakhulukazi
abamabhizinisi, bangakha bafake izinhlelo zokuqoqa nokuchitha ukungcola, bahlanganyele nomasipala ekunikezeni ngezinsiza
nasekuhlinzekeni izimali.

Izinhlangano ezingekho phansi kukahulumeni
Lezi zinhlangano zingasiza ngezinhlelo zokuqwashisa ngokuhlanzeka, zandise ukuzimbandakanya kwemiphakathi, basungule amaqembu
abakhi azinze emphakathini bese benza futhi baqaphe amaphulojeki.

Kuzohlanganiswa kanjani konke lokhu?

• Ezingeni lasekhaya uMasipala wesiFunda noma i-Metro noma uMasipala weNdawo uzoba nomthwalongqangi wokungenisa uhlelo
ngokusebenzisa uHlelo lokuThuthukisa okuHlangene (i-IDP) oluyingxenye yoHlelo lokuThuthukisa iziNsiza zaManzi (i-WSDP).

• Ezingeni lesifundazwe, ohulumeni bezifundazwe bazosiza ngokusebenzisa amaForamu eziFundazwe okuHlanganisa ezokuQoqa
nokuChitha ukuNgcola.

• Ezingeni likazwelonke ukuhlanganisa kwenziwa yiQembu likaZwelonke eliBhekele ukuQoqa nokuChitha ukuNgcola (i-NSTT)
elizosungulwa kabusha njengekomitshana leQembu likaMasipala eliBhekene neziNgqalasizinda (i-MITT). I-DWAF isebenza
njengomnyango oholayo.

Lokhu kuzothatha isikhathi esingakanani?

Umbhalo wokuxoxisana ngokuQoqwa nokuChithwa kokuNgcola emaKhaya (i-White Paper on Basic Household Sanitation) wavunywa
yikhabhinethi ngoSepthemba ka 2001. Ngasikhathi sinye Isu eliwuMgogodla wokuQoqwa nokuChithwa kokuNgcola kuZwelonke lavunywa
nalo. Isu leli lisathunyelwe kwabanye abaneqhaza kuxuba omasipala bezifunda nabasekhaya, ama-NGO, amaphiko ema umsebenzi,
ohulumeni bezifundazwe kanye nanoma yimaphi amalungu omphakathi athintekayo nanentshisekelo. Lo mbhalo uyatholakala kwi-intanethi
kwa- www.dwaf.gov.za. Amasu ezifundazwe nawasekhaya azokwenziwa ngaphambi kukaJulayi ka-2002. Isu eliwumgogodla liphakamisa
ukuthi kulandelwe indlela yokuthuthukisa umphakathi, kunokuba kusetshenziswe izinkontileka. Lokhu kuzokwakha amathuba emisebenzi
athe xaxa, kuqeqeshwe imiphakathi kumakhono okuqoqa nokuchitha ukungcola nokuphatha amaphulojeki.

Yiziphi izinhlobo zezindlu ezincane ezikhona?

Lapho kukhethwa izindlu ezincane noma izinhlelo zokuqoqa nokuchitha ukungcola, imiphakathi kumele icabangele inani, ukusebenziseka
kalula nokugcineka esimweni, ukuvikeleka kwemvelo, ikhono lezinkontileka ezizinze emiphakathini ekutheni zisebenzise izinhlelo nokuthi
izinhlelo zizoyenza kangcono kangakanani impilo.  Uhlelo ngalunye kwezibaliwe lusebenza uma abazolusebenzisa befundisiwe
ngokulusebenzisa kahle.  Uma kungenjalo izindlu ezincane ziyafa, zinuke kabi, zibize izinambuzane futhi kuzalele amagciwane. Izinhlelo
ezintathu zokugcina ezibalwe ngezansi akuphakanyiswa ukusetshenziswa kwazo emakhaya. Amanani abekiwe ayisilinganiso nje futhi
ayokwehluka kuye ngezimo zezindawo.

Indlu encane enomgodi engalungisiwe (ayinampilo futhi akuphakanyiswa ukusetshenziswa kwayo): Isakhiwo sangaphezulu
esimboza umgodi.  Amanani ayehluka.

Indlu encane enomgodi eyenziwe ngcono engena umoya (i-VIP): Isakhiwo sangaphezulu esiba ngaphezu komgodi, engena umoya
ngepayipi elinesisefo esivimba isinambuzane. Umgodi kungenzeka ukhonkwe noma ungakhonkwa kuye ngesimo sonhlabathi.  Amanani
aqala ku-R600 ukwakha kanye no-R60 ngonyaka ukuthuthwa kwendle uma izothuthwa kanye eminyakeni emihlanu.

Indlu encane enemigodi emibili eyenziwe ngcono engena umoya (i-VIDP): Isakhiwo sangaphezulu esimboza imigodi emibili eyakhelene.
Kusebenza umgodi owodwa ngasikhathi sinye ongenisa umoya ngepayipi elinesisefo esivimba izinambuzane.  Imigodi kuvame ukuthi
ikhonkwe bese udonga oluphakathi nendawo luvalwa.  Amanani aqala ko-R2 500 ukulifaka kanye no-R35 ngonyaka ukulisebenzisa
nokuligcina esimweni.

Izindlu ezincane ezivundisayo, kuxuba nokusabalaliswa komchamo nezinhlelo zokuvova amanzi kwindle: Isakhiwo esisodwa
sangaphezulu ezimboza isitsha esivaliwe esinendawo yokukhipha ukungcola okuyisivundisi. Umchamo ungasatshalaliswa kanti ipayipi
lokungenisa umoya lisiza ekomiseni indle, ikakhulukazi kwizinhlelo zokuvova amanzi akwindle. Amanani aqala ko-R3 000 kwizinhlelo
zokuthengisa bese imali yokulisebenzisa nokuligcina lisesimweni kuba ngu-R35 ngonyaka.

Indlu encane eshaywayo noma i-aqua-privy: Indlu encane enesivalo samanzi. Indle imukiswa ngepayipi noma umbhobho omfishane
iye entweni eqoqa ukungcola kanye nohlelo olumukisa indle. Le ndlu encane yamukelekile emhlabeni jikelele lapho abayisebenzisayo
beqojama bese kusetshenziswa amanzi ukuhlanza izitho ezincane. Iyehluleka uma abantu bejukijela izinto ezingafanele kwindlu encane,
noma kungenansiza yokuthulula indle ebiza kahle.  Ukulifaka kuqala ko-R2 000 kanti amanani okuthutha indle kuba ngu-R150 ngonyaka.

Enethange elivundisayo limukise: Indlu encane yasendlini eshaywayo exhunywe ngemapayipi aya kumgodi ongaphansi ongagcini
amanzi (lapho kungena khona indle) amanzi bese emonywa ngumhlabathi.  Amanani okulifaka aqala ko-R7 000 bese kuba ngu-R200
ngonyaka kuye nokuthi lichithwa kangaki.

Izindlu ezincane ezinamathange agcinayo: Indle iyamukiswa iye ethangini lapho ingenakusabalala endaweni ezungezile okudingeka
ukuthi ithululwe.  Amanani ancika kubukhulu bethngi nokuthi lithululwa kangaki.

Isitamukoko esincane esingenako okuqinile: Indlu encane yangaphakathi ekhiphela kwithangi elivundisayo lapho okuqinile kuzinza
khona.  Okungamanzi kuhamba ngesitamukoko esincane kuye endaweni eqokelela konke noma isitamukoko esivele sikhona. Amanani
ancika kubukhulu bethangi nokuthi lithululwa kangaki.

Uhlelo oluhamba ngamanzi ngokugcwele:- Indlu encane yangaphakathi eshaywayo exhumene nesitamukoko esigelezela kwindawo
esebenza amanzi endle.  Ngu-R6 000 ukulifaka bese izindleko zokulisebenzisa zibe cishe u-R400 ngonyaka.

Uhlelo olungaziki: Indlu encane yangaphakathi eshaywa ngamanzi angaphansi kwajwayelekile futhi indle ihambe ngamapayipi amancane
ingaziki kakhulu iye endaweni enesitsha esihlolekayo.  Lolu hlelo longa kuze kufike ku-50% wamanzi emhlabeni jikelele kepha lusavivinywa
eNingizimu Afrika.

Izindlu ezincane zamakhemikhali: Amayunithi azimela wodwa asebenzisa amakhemikhali ukwenza indle ingabi yingozi futhi inganuki.
Ziyabiza kakhulu futhi zijwayele ukusetshenziswa okwesikhashana.  Iziphathimandla eziningi zizama ukuqeda ukusetshenziswa kwazo.



1. Ukuqoqa nokuchitha ukungcola kumele kubhekane nokufunwa yimiphakathi futhi kuhlangane

nokwenza ngcono ulwazi ngezempilo.  Ukuze abantu bazuze ekwenziweni ngcono kokuqoqa

nokuchitha ukungcola, kumele wonke umuntu aqonde ubudlelwano phakathi kwempilo yakhe,

ukuhlanzeka kwakhe kanye nezindlu zangasese.

2. Imiphakathi kumele imbandakanywe ngokugcwele kumaphulojeki. I-DWAF ingumqondisi kuphela.

Izakhamuzi zinamagunya kepha futhi nemithwalo yokuzibambela kwezempilo yazo.

3. Ukuqoqa nokuchitha ukungcola kumele kuhlinzekwe kanye namanzi nezinye izinsiza zomasipala.

4. Ukuqoqa nokuchitha ukungcola kungaphezu kwezindlu ezincane nje; kumele kuhambisane

nokufundisa ngemvelo nangezempilo.

5. Ukuthola ukuqoqelwa nokuchithelwa ukungcola kuyilungelo lesintu.

6. Uhulumeni wasekhaya unomthwalo ngokomthethosisekelo wokuhlinzeka insizangqangi

yokuqoqa nokuchitha ukungcola.

7. Izimali zomphakathi ezingekho kumele zisetshenziswe ngokubhekela abasengozini kuqala.

8. Izimali zezwe ezincane kumele zabiwe ngeqiniso ezweni lonkana.

9. Amanzi anabugugu bomnotho ngakho kumele avikelwe ngokuqoqa nokuchitha ukungcola.

10. Abangcolisayo kumele bakhokhe ukuze kuhlanzwe amanzi nemvelo abaku ngcolisile.

11. Ukuqoqa nokuchitha ukungcola kumele kusimame ngakwezezimali.

12. Imvelo kumele ivikelwe lapho kufakwa noma kusetshenziswa izinhlelo zokuqoqa nokuchitha

ukungcola.

Uhlelo lwamabhakede (awanampilo futhi akuphakanyiswa ukusetshenziswa kwawo): Isakhiwo sangaphezulu esinendawo yokuhlala
phezu kwebhakede. Ibhakede liyalandwa emva kwesikhathi esithize kuchithwe okungaphakathi. Lusetshenziswa kakhulu kepha luyingozi
empilweni yalabo abawalandayo. Iziphathimandla eziningi zizama ukuqeda ukusetshenziswa kwalolu hlelo - lubiza kakhulu futhi
ukulusebenzisa nokulugcina lusesimweni.

Izindlu ezincane zikawonkewonke (aziphakanyiselwa ukusetshenziswa emakhaya): Izindlu ezincane eziningi ezisebenzisa uhlelo
lwamanzi noma lokomisa. Zidinga ukuhlanzwa nokugcinwa zisesimweni njalo.

Lokho okungase kube yimithombo yezimali

Kunemithombo emikhulu emithathu yemixhaso yokwenza ngcono ukuqoqwa nokuchithwa kokungcola: umxhaso weZabelo eziLinganayo,
amagranti ezingqalasizinda nezikhwama zomasipala.  Ingxenye yomxhaso wezindlu igasetshenziselwa ukuqoqwa nokuchithwa kokungcola.

Izabelo eziLinganayo
Lo mxhaso ovela kuhulumeni kazwelonke uya kuhulumeni wasekhaya ubhekana nezindleko zokusebenzisa izinsizangqangi ezinikwa
abampofu.

AmaGranti
Igranti kaMasipala yokuTshala kwiziNgqalasizinda izokhokhela izindawo zokuhlala.  Njengamanje i-DWAF inikezela ngomxhaso kanye
wokuqoqwa nokuchithwa kokungcola ongu-R300 ukuze kuthuthukiswe umphakathi u-R900 wesakhiwo sendlu encane (lokhu kwakwandulelwa
ngu-R600 wokuthuthukisa umphakathi no-R600 wengqalasisinda). Uma izindlu ezincane zakhiwe abezinkontileka, leli nani alifaki i-VAT
noma izimali zokuphatha.  I-DWAF isihlinzeke imali engu-R100 million ukuze kwenziwe ngcono uhlelo lokuqoqwa nokuchithwa kokungcola
ezindaweni zasemaphandleni kunyaka wentela ka-2001/2002.

Izikhwama zoMasipala
Uhulumeni ubhekene kakhulu nokuqoqwa kwezimalo zokunikezela ngezinsiza zokuqoqa nokuchitha ukungcola. Omasipala bazibekela
bona amanani emva kokunikezela lapho abampofu kakhulu izidingongqangi.

Uhlelo oluHlangene lweziNgqalasizinda zikaMasipala (CMIP)
I-CMIP ixhasa ukuqoqwa nokuchithwa kokungcola okwenzeka kuleyo ndawo, kanye nengqalasizinga yokuqoqa nokuxhuma okuningi
ezindaweni zasemadolobheni nasemaphandleni.

Imixhaso yezindlu
Njengamanje umuzi ngamunye ungathola umxhaso kanye ongu-R16 000 emalokishini ehlelwe ngokomthetho osetshenziswa ukuthenga
umhlaba, kwakhiwe izindlu bese kuhlinzekwa nezingqalasizinda ezifana nezindlu ezincane.  Abantu abanamalungelo angaphelele
kwizindawo abahlala kuzona bayakwazi nabo ukuthola lo mxhaso.  Kuhlongozwa igranti yokwenza ngcono izindlu zasemaphandleni.

Imixhaso eyehlukene izohlanganiswa kanjani?

Uhlelo lokuThuthukisa okuHlangene (IDP) luzosetshenziswa njengendlela yesikhashana ukuhlanganisa izimali zemixhaso ukuze
kuqinisekiswe ukuthi akukho ukuphindaphinda osekwenziwe.

Imithetho yoMgomo wokuQoqa nokuChitha
ukuNgcola



Who can be contacted?
National Sanitation Task Team DWAF Regional Offices

Department of Water Affairs and Forestry
Ms T Mpotulo
(012) 336 8811
xga@dwaf.pwv.gov.za
Private Bag X313
Pretoria, 0001

Department of Health
Zama Zincume
(012) 312 0503/(012) 323 0796
zincuz@health.gov.za
Private Bag X828
Pretoria, 0001

Department of Education
Charles Sheppard
(012) 321 5470/(012) 321 5478
ShepperdC@edu.pvw.gov.za
Private Bag X895
Pretoria, 0001

Department of Housing
Johan Wallis
(012) 421 1440/(012) 341 2560
johan@housepta.pwv.gov.za
Private Bag X655
Pretoria,0001

Department of Provincial and
Local Government
Zama Nofamela
(012) 334 0750/(012) 334 0769
zama@dso.pwv.gov.za
Private Bag X804
Pretoria ,0001

Department of Environmental
Affairs and Tourism
Lucas Mahlangu
(012) 310 3536/(012) 320 1167
Imahlangu@ozone.pwv.gov.za
Private Bag X447
Pretoria, 0001

Department of Treasury
Simon Maphaha
(012) 326 6311/(012) 315 5151
simon.maphaha@treasury.co.za
Private Bag X115
Pretoria, 0001

Department of Public Works
Lorraine Malebo
(012) 337 2764
lorraine@dpw.gov.za
Private Bag X65
Pretoria, 0001

SALGA
Mr Thabo Mokwena (CEO)
(012) 338 6700/29
tmokeena@salga.org.za
PO Box 2094
Pretoria, 0001

WESTERN CAPE
Lionel Visagie
(021) 950 7152
odg@dwaf-wcp.wcape.gov.za
Private Bag X16
Sanlamhof
7532

MPUMALANGA
Richard Mbambo
(013) 752 4183
6bc@dwaf.mpu.gov.za
Private Bag X11259
Nelspruit, 1200

KWAZULU-NATAL
Viv Naidoo
(031) 336 2763
Naidoov@dwaf.kzntl.gov.za
P O Box 1018
Durban, 4000

FREE STATE
Gabriël Hough
(015) 430 3134
4bj@dwaf.ncape.gov.za
P O Box 528
Bloemfontein, 9300

NORTHERN CAPE
Antonino Ross
(053) 831 4125/(053) 831 5682
rossa@dwaf.ncape.gov.za
P O Box 416
Kimberley, 8300

EASTERN CAPE
Mfusi Mpendu
(043) 643 3011
mpendud@dwaf.ecape.gov.za
Private Bag X7485
King Williams Town, 5600

GAUTENG
Johan Enslin
(012) 392 1300
enslinj@dwaf-nuc.pwv.gov.za
Private Bag X8007
Hennopsmeer, 0046

NORTH WEST
Lebogang Bogopa
(018) 384 3270/(018) 392 2998
mochethandi@dwaf.pwv.gov.za
Private Bag X5, Mmabatho, 2735

NORTHERN PROVINCE
Masia Mgwambani
(015) 290 1238/(015) 295 3250
mgwambm@dwaf-ptg.pwv.gov.za
Private Bag X9506
Pietersburg, 0700


